
Anotatsiya: Go’daklik va ilk  bolalik davrida bolalar nutqining xususiyatlari. Go’daklik va ilk 

bolalik davrida o’z-o’zini anglash. Go’daklik va ilk bolalik yoshdagi bola psixikasining rivojlanishi. 

Go’daklik va ilk bolalik davri bola hayotidagi eng ahamiyatga molik muhim davri ekanligi  haqida fikr 

yuritiladi. 

Аннотация: Особенности речи детей грудного и раннего детства. Самосознание 

в младенчестве и раннем детстве. Развитие детской психики в младенчестве и раннем 

детстве. Считается, что период младенчества и раннего детства является самым 

важным периодом в жизни ребенка. 

Annotation: Characteristics of children's speech in infancy and early childhood.  Self-awareness in 

infancy and early childhood.  Development of child psyche in infancy and early childhood.  It is considered 

that the period of infancy and early childhood is the most important period in a child's life. 

Go‗daklik davrida jismoniy va psixik taraqqiyotning kechishi.  Go‗daklik davri - bu 

bolaning himoyasiz, kam harakat, atrofidagi hodisalarga juda kam reaksiyasi bo‗lgan 

boladan juda jadal ravishda rivojlanadigan, faol, tez ilg‗aydigan, harakatchan, yordamga 

chaqira oladigan quvnoq bolaga aylanish davridir. Go‗daklik 2 oylikdan 1yoshgacha bo‗lgan 

davr bo‗lib ,u ham jismonan, ham psixik, ham ijtimoiy jihatdan juda tez rivojlanadi. U atrof-

olamdagi narsalarni kuzatadi, predmetlarni qo‗li bilan ushlab, ularni qandayligini bilishga 

intiladi, tovushlarga e‘tibor beradi va predmetlarni harakatlantirish  yordamida shu 

tovushlarni o‗zi yaratishga harakat qiladi. U o‗z onasi va boshqa yaqinlari bilan emotsional 

munosabatga kirishadi. Juda qisqa vaqt ichida,  kattalarning yaqin kelishidan quvonadigan 

bolaga aylanadi. 

Ilk yoshdagi bolaning harakat faoliyati uning rivojlanish darajasini va nerv tizimining 

funksional holatini aks ettiradi. N.D. Levitovning ko‗rsatishicha, yangi harakatlarni egallash 

analizatorlarning rivojlanishi bilan chambarchas bog‗langandir, zotan kichkina bola olamni 

sezish yordami bilan biladigan mavjudot bo‗lganligi sababli, harakatlarning o‗z vaqtida 

taraqqiy etishi bolaning umumiy psixik taraqqiyotini ko‗rsatuvchi omil bo‗lib xizmat qiladi.  

Go‗daklik  yoshida  bolalarni harakat  ko‗nikmalari, ayniqsa qo‗l va oyoqlarning 

murakkab sensor koordinatlashgan  harakatlari tez shakllanadi. Bu harakatlar  keyinchalik  

bolalarni  bilish  va aqliy  qobiliyatlarini  yuzaga   kelishida judayam  sezilarli rol o‗ynaydi. 

Bola  qo‗l va oyoq harakatlari  hisobiga  olam haqida  axborotlarni  ahamiyatli  qismini oladi. 

Qo‗lning  murakkab  harakatlari  idrokning  birlamchi  shakliga  kiradi  va odamning  aqliy  

faoliyatini  mukammallashuvini ta‘minlovchi  uning  ajralmas qismiga  aqlanadi. Bola  

qo‗lining  katta  impulsiv  faolligi    hayotining  birinchi  haftasida  namoyon  bo‗ladi. Bu 

faollik  qo‗llarni silkitish, ushlash,  barmoqlar  harakatlarini o‗z ichiga oladi. Bola  3-4 

oyligida predmetlarga qo‗l uzata boshlaydi, katalarning yordami bilan o‗tiradi. 5 oyligida  u 

harakatsiz  predmetlarni  qo‗li bilan ushlay oladi. Bola harakatlanayotgan narsani kuzata 

boshlaydi. U turli ovozlarga, jumladan, kattalarning tovushlariga e‘tibor bera boshlaydi. 

Go‗daklik davridagi bolaning hayoti to‗liq kattalar bilan hamkorliqdagi emotsional 

munosabat bilan bog‗liq bo‗lib, bola kayfiyatining yaxshi bo‗lishiga to‗g‗ridan-to‗g‗ri ta‘sir 

ko‗rsatadi. 4-5 oyligidan boshlab, bola o‗z yaqinlarini begonalardan ajrata boshlaydi. 

Kattalar bilan emotsional munosabat shu Yoshdagi bolalarning asosiy yetakchi faoliyati 

bo‗lib, bola psixik taraqqiyotining asosi bo‗lib hisoblanadi.  

     Go‗dak bola 2 oylik vaqtidan boshlab, o‗z onasining yuzini va ovozini 

o‗zgalarnikidan ajrata boshlaydi. 2-3 oylikdan boshlab esa, onasining tabassumi va 

kulgusiga tabassum va turli harakatlar bilan javob qaytaradi. 

3-4 oyligidan boshlab, bolalar yaqinlariga o‗z harakatlari bilan ko‗rish, eshitish yoki 

gapirishni xohlayotganligini ko‗rsatadilar. 8 oyligidan boshlab esa, bola o‗zgacha muhit va 

begonalar qo‗liga tushsa, o‗z xavotirini yig‗isi orqali namoyon etadi. Bu xavotir 14-18 

oyligida asta-sekinlik bilan kamaya boshlaydi.                     

Go‘daklik davri bolaning tug‘ilganidan bir yoshgacha bo‘lgan davrini o‘z ichiga olib, bu 

davrda bola tashqi muhitga moslashishi uchun ma‘lum daraja yetilgan nerv tizimi bilan 

tutiladi. Go‘daklik davri inson hayotidagi organik ehtiyojlarni (kislorodga, ovqatga, issiq va 

sovuqqa) qondirishga nisbatan yo‘naltirilgan xatti-harakatlarning tug‘ma, instinktav 

shakllari sof holda kuzatiladigan yagona davr hisoblanadi. Bola tug‘ilishining birinchi 

haftasidanoq uning ko‘rish va eshitish sezgilari jadal sur‘atda rivojlanadi. Bola 

harakatlanayotgan narsani kuzata boshlaydi. Juda qisqa vaqt ichida atrofidagi hodisalarga 

juda kam reaksiyasi bo‗lgan boladan, faol, tez ilg‗aydigan, harakatchan yordamga chaqira 

oladigan, kattalarning yaqin kelishidan quvonadigan bolaga aylanadi. Go‗daklik davridagi 

bolaning hayoti to‗liq kattalar bilan hamkorlikdagi emotsional munosabat bilan bog‗liq 

bo‗lib, bola kayfiyatining yaxshi bo‗lishiga to‗g‗ridan-to‗g‗ri ta‘sir ko‗rsatadi, 4-5 oyligidan 

boshlab, bola o‗z yaqinlarini begonalardan ajrata boshlaydi. Kattalar bilan emotsional 

munosabat shu yoshdagi bolalarning asosiy yetakchi faoliyati bo‗lib, bola psixik 

taraqqiyotining asosi bo‗lib hisoblanadi. Kattalarning doimiy ravishda bola bilan birga 

bo‗lishi, unga nisbatan diqqatning qaratilganliga odatlanish, uning o‗yinchoqlarga nisbatan 

qiziqishining susayishiga olib kelishi mumkin. Tarbiyaning to‗g‗ri olib borilishi bolaning 

kattalar bilan bo‗ladigan muomala-munosabatini predmetlar o‗yinchoqlar bilan 

munosabatining almashinishiga olib keladi. Kattalar yordami bilan bajariladigan barcha 

xatti-harakatlari bolaning kelgusi psixik rivoji uchun asos bo‗ladi. 

Ilk bolalik davri psixik taraqqiyoti. Ilk bolalik davri go‗daklik davridan so‗ng 

rivojlanishning yangi bosqichi ilk bolalik (1-3 yosh) davri boshlanadi. Ilk bolalik davri bola 

hayotidagi eng ahamiyatga molik, uning kelajakdagi psixologik rivojlanishini belgilab 

beruvchi - muhim davr hisoblanadi. Bu davrdagi rivojlanishning asosini bolaning to‗g‗ri 

yurishi, muloqotga kirishishi va predmetlar xususiyatlarini o‗rganish tashkil etadi. Tikka va 

to‗g‗ri yura olish imkoni bolani, doimiy ravishda yangi ma‘lumotlarni egallashga zamin 

bo‗ladi. Bu yoshdagi bolalar o‗z xatti—harakatlari bilan juda faol va kattalar bilan 

muloqotga kirishishga intiluvchan bo‗ladilar. 

      Ilk Yoshdagi bolalarning yetakchi faoliyat turi - predmetlarni o‗rganish, predmetlar 

bilan manipulyativ harakat hisoblanadi. Go‗daklik davridagi bolalarga nisbatan, ilk bolalik 

davridagi bolalar atrof muhitdagi narsa va hodisalarga nisbatan ko‗proq qiziqish bilan 

qaraydilar. Agar, go‗dak bola qo‗liga ushlagan narsani oddiy harakatlar bilan kuzatsa, 2-3 

Yoshdagi bola shu predmet qismlarini diqqat bilan o‗rganganidan so‗nggina, o‗z amaliy 

faoliyatida ishlata boshlaydi. Bolani dastlab, ayni shu predmetlarning qo‗llanish vazifasi, 

mohiyati qiziqtirib, u o‗z savoliga javob olish maqsadida ko‗pincha kattalarga ―Bu nima?‖ 

degan savol bilan murojaat qiladilar. 1-3 Yoshdagi bola shakllanishda psixik rivojlanishning 

o‗ta ahamiyatliligini inobatga olgan holda, ayrim psixologlar (R.Zazzo) inson tug‗ilganidan 

to yetuklik davrigacha bo‗lgan psixik rivojlanish asosining taxminan o‗rtalari, 3 yoshga 

to‗g‗ri keladi, degan mulohazani bildiradilar. Bu Yoshdan boshlab, bolalar predmetlarni 

o‗rganish olamiga qadam qo‗yadilar. U endi kattalar bilan nutq orqali muomala-

munosabatda bo‗la oladi va sodda axloq  qoidalariga amal qila boshlaydilar. Kattalar bilan 

bo‗ladigan muloqoti tufayli bola atrof hayot haqida ko‗proq ma‘lumot oladi. Nutq - bu 

Yoshlarda nafaqat muloqot, balki bola tafakkurining rivojlanishi va o‗zini-o‗zi, shuningdek, 

bilish jarayonlarini boshqarish vositasi bo‗lib ham xizmat qiladi. 

3  Yoshdagi  inqiroz  bola shaxsining   ma‘lum   bir   darajada   rivojlanganligi   va   

kattalar bajaradigan   xatti-harakatlarni    qila    olmayotganligini    anglashi natijasi 

hisoblanadi. Inqiroz  davrida  yuzaga keladigan  iroda, layoqat va boshqa bir qancha 

xususiyatlar uni shaxs bo‗lib shakllanishiga tayyorlaydi. 

Xulosa: Go‗dak bolalar jismoniy bilan birga psixik jihatdan ham juda tez  

rivojlanadilar. Chaqaloq bolalar psixikasining rivojlanishi, birinchidan,  analizatorlaming 

takomillashuvi bilan bog‗liq bo‗lsa, ikkinchidan,  mustaqil harakatlarining o'sishi bilan 

bog‗liqdir. Analizatorlaming tez takomillashuvi natijasida bola uch oylik bo‗lgandan so‗ng 

unda dastlabki  shartli reflekslar yuzaga kela boshlaydi. Demak, ana shu davrdan boshlab 

bola psixikasi tez rivojlanish yo'liga kiradi. Ilk bolalik davridagi bolalarda barcha psixik 

jarayonlar ma‘lum darajada rivojlanar ekan, bu umuman ular ongining rivojlanishiga zamin 

yaratadi. Tili chiqib, idrok va tafakkuri anchagina o‗sgan bola  tevarak-atrofdagi har xil 

narsalarga ongli munosabatda bo‗la boshlaydi. Bola o‗zining turli ehtiyojlarini anglab, 

o‗zining shaxsini shakllantira  boshlaydi. Bu yoshdagi bolalaming so‗z boyligida o‗z shaxsini 

bildiravchi ―men‖ degan  olmosh tez-tez uchrab turadigan bo‗ladi. Ana shu tariqa bola juda  

elementlar tarzda bo‗lsa ham o‗zini shaxs sifatida anglay boshlaydi.  Binobarin, ana shu 

davrdan boshlab ilk bolalik davridagi bolalaming shaxsiy (individual) xususiyatlari kamol 

topa boshlaydi. 

